VENDIM
Nr. 83, daté 26.12.2017

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:
Bashkim Dedja kryetar 1 Gjykatés Kushtetuese

Vitore Tusha anétare e «“ «“
Fatmir Hoxha anétar i «“ «“
Gani Dizdari anétar 1 « «
Fatos Lulo anétar i « «
Besnik Imeraj anétar 1 « «

me sckretare Belma Lleshi, né datén 10.10.2017 mori né shqyrtim né seancé plenare, mbi bazé
dokumentesh, ¢éshtjen me nr. 48 Akt, qé u pérket:

KERKUESE: Rovena Kalemi

SUBJEKTI I INTERESUAR: Prokuroria e Pérgjithshme

OBJEKTI: Shfuqizimi si t€ papajtueshme me Kushtetutén e Republikés sé Shqipérisé i
vendimeve nr. 04, daté 8.4.2010, té Gjykatés sé Shkallés sé Paré pér Krime té Rénda Tirané; nr. 79,
daté 6.9.2010, t€ Gjykatés sé Apelit pér Krime té Rénda; nr. 00-2016-2219, daté 15.12.2016, t&
Kolegjit Penal té Gjykatés sé Larté.

BAZA LIGJORE: Nenet 41, 42, 131/1/f dhe 134/1/i t¢ Kushtetutés sé Republikés sé
Shqipérisé; neni 6 i Konventés Evropiane pér té Drejtat e Njeriut; nenet 28, 31, 71 e vijuese, té ligjit
nr. 8577, daté 10.2.2000, “Pér organizimin dhe funksionimin e Gjykatés Kushtetuese té Republikés
s¢ Shqipérisé”, té ndryshuar.

GJYKATA KUSHTETUESE,

pasi dégjoi relatorin e ¢éshtjes Besnik Imeraj, mori né shqyrtim pretendimet me shkrim té
kérkueses, e cila ka kérkuar pranimin e kérkesés, prapésimet me shkrim té subjektit té interesuar,
Prokurorisé sé Pérgjithshme, qé ka kérkuar rrézimin e kérkesés, dhe diskutoi ¢éshtjen né térési,
VEREN:
I

1. Prokuroria pér Krime t€ Rénda Tirané ka filluar procedimin pasuror me nr. 11, daté 10.12.2014
ndaj shtetasve Rovena Kalemi, E.M.N. (bashkéshorti i kérkueses) dhe B.C., pér kryerjen e veprés
penale “Pastrimi i produkteve té veprés penale”, parashikuar nga neni 287 1 Kodit Penal. Né vijim té
kétij hetimi pasuror, né datén 20.7.2015 prokuroria i éshté drejtuar gjykatés me kérkesé pér
konfiskimin e njé shume parash qé ndodhej né llogariné e kérkueses Rovena Kalemi.

2. Me vendimin nr. 04, daté 8.4.20106, Gjykata e Shkallés sé Paré pér Krime t€ Rénda Tirané ka
vendosur: “Pranimin e kérkesés. Konfiskimin e pasurisé qé ndodbet né llogariné . .. né Bankén ‘Raiffeisen Bank”,
né emér ¢ 1¢ paditnrés Rovena Kalemi né giendje né valuté né shumeén ... euro. Pér administrimin e pasurisé sé
sekuestruar ngarkobet 3. E.B., i cili &hté administrator i Agjencisé pér Administrimin e Pasurive t¢ Sekuestruara
dhe té Konfiskuara prané Ministrisé s¢ Financave”.

3. Me vendimin nr. 79, daté 6.9.2016, Gjykata e Apelit pér Krime té Rénda ka vendosur lénien né
fuqi t€ vendimit nr. 04, daté 8.4.2016 t€ Gjykatés sé Shkallés sé¢ Paré pér Krime té Rénda Tirané.
Kundér kétij vendimi kérkuesja ka paraqitur rekurs né Gjykatén e Larté.

4. Me vendimin nr. 00-2016-2219, daté 15.12.2016, Kolegji Penal i Gjykatés sé¢ Larté ka vendosur
mospranimin e rekursit, me arsyetimin se nuk pérmban shkaqe nga ato qé parashikon neni 432 i
Kodit té€ Procedurés Penale (KPP).



II

5. Kérkuesja Rovena Kalemi i éshté drejtuar Gjykatés Kushtetuese (Gjykata) pér shfuqizimin e
vendimeve objekt kérkese, duke parashtruar né ményré té pérmbledhur kéto pretendime pér cenimin
e s¢ drejtés pér njé proces té rregullt ligjor:

5.1. Fishté cenuar parimi i barazisé sé arméve, pasi gjykatat nuk kané marré prova qé kané qené
vendimtare pér ¢é€shtjen. Né ¢éshtjen né shqyrtim thelbi i debatit gjyqésor ka qené nése shumat e
transferuara né favor té kérkueses kané njé burim té ligjshém krijimi. Edhe pse né gjykim nga ana e
bashkéshortit té kérkueses u paraqitén dokumentet pérkatése qé provojné burimin e pasurisé, ato
nuk u morén parasysh nga gjykatat.

5.2. Fishté cenuar e drejta e pronés private. Shumat e transferuara né llogariné e kérkueses jané
provuar se jané fituar né ményré té ligijshme dhe se 1 jané dérguar asaj pér géllim té hapjes sé njé
biznesi né Shqipéri. Bashkéshorti 1 kérkueses ia ka dhuruar me vullnet t€ liré, né kété ményré ajo
éshté béré pronare e tyre me njérén nga ményrat kushtetuese té fitimit t€ pronésisé.

5.3. Eshté cenuar parimi i prezumimit té pafajésisé, pasi gjykatat qé kané shqyrtuar ¢éshtjen né
ngarkim té kérkueses, e kané filluar procesin me paragjykimin se ajo ka kryer njé vepér penale, pa e
mbéshtetur vendimin né prova direkte dhe indirekte. Pér rrjedhojé, nga gjykatat éshté cenuar edhe
parimi i paanshmérisé né gjykim.

5.4. Tishté cenuar standardi i arsyetimit té vendimit gjyqésor. Gijykatat nuk kané arritur té
shpjegojné mijaftueshmérisht arsyet e themelit t€ dhénies sé vendimeve té kundérshtuara, duke iu
referuar fakteve pér té cilat éshté zhvilluar procesi, provave té administruara té cilat nuk jané
analizuar né harmoni me njéra-tjetrén, ligjeve té zbatueshme dhe kérkesave té ndryshme té paléve né
gjykim.

5.5. Gjykata e Larté nuk ka analizuar pretendimet pér shkeljet procedurale té gjykatave té
shkalléve mé té uléta, por éshté mjaftuar me pérmbledhjen e fakteve té€ pasqyruara né rekurs, duke u
shprehur se rekursi nuk pérmban shkage ligjore.

0. Subjekti i interesuat, Prokurotia e Pérgjithshme, né prapésimet me shkrim ka argumentuar
sa vijon:

6.1. Pretendimi pér cenimin e sé drejtés s€ barazisé sé arméve gjaté procesit penal nuk géndron.
Nga vlerésimi i akteve té€ administruara né gjykim nuk rezulton qé gjykatat e faktit té kené véné
kérkuesen né pozité té€ disfavorshme né krahasim me palén tjetér, pér sa kohé qé i kané marré né
shqgyrtim pretendimet e paraqitura prej saj népérmjet avokatit mbrojtés, duke u dhéné atyre pérgjigje
té arsyetuar.

6.2. Nuk géndron pretendimi né lidhje me paanshmériné e gjykatave, pasi kérkuesja nuk e ka
ngritur kété pretendim né nivel kushtetues.

6.3. Nuk géndron as pretendimi pér cenimin e sé drejtés sé pronésisé, pasi nuk u provua me
dokumente justifikuese ligjore ligjshméria e shumés sé parave té sekuestruara. E njéjta logjiké vlen
dhe pér pretendimin pér cenimin e parimit t€ prezumimit té pafajésisé.

6.4. Nuk géndron as pretendimi pér cenimin e standardit té arsyetimit té€ vendimit t€ Gjykatés sé
Larté. Gjykata Kushtetuese ka theksuar se njé arsyetim i1 kufizuar i vendimeve té dhomés sé
késhillimit nuk cenon té drejtén pér proces té rregullt ligjor.

III
Vlerésimi i Gjykatés Kushtetuese

A. Pér legjitimimin e kérkueses

7. Kérkuesja legjitimohet ratione personae, né kuptim t€ neneve 131/1/f dhe 134/1/i t&
Kushtetutés dhe ratione temporis, pasi pretendimet e saj jané paraqgitur brenda afatit ligjor 4-mujor té
parashikuar nga neni 71/a i ligjit nr. 8577, daté 10.2.2000, “Pér organizimin dhe funksionimin e



Gjykatés Kushtetuese té Republikés sé Shqipérisé”, té ndryshuar. Gjithashtu, ajo legjitimohet edhe
ratione materiae, pasi pretendimet e ngritura béjné pjesé né rrethin e ¢éshtjeve qé mund té shqyrtohet
nga kjo Gjykaté. Kérkuesja nuk ka mjet tjetér né dispozicion pérve¢ ankimit para késaj Gjykate, pér
rrjedhojé ajo legjitimohet né kérkimet e paragitura né kété kérkesé.

B. Pér pretendimin e cenimit 1€ procesit 1€ rregullt ligjor nga Kolegji Penal i Gyykatés s¢ Larté

8. Kérkuesja ka pretenduar cenimin e parimit t€ barazisé sé arméve né gjykim, pasi edhe pse né
gjykim u paraqitén dokumentet pérkatése qé provojné burimin e pasurisé, si edhe dokumente té tjera
té institucioneve belge, ato nuk u morén parasysh nga gjykatat. Po ashtu, ajo ka pretenduar cenimin e
parimit té njéanshmérisé né gjykimi dhe té prezumimit té pafajésisé. Sipas kérkueses, edhe pse kéto
pretendime jané ngritur né rekurs, Gjykata e Larté nuk 1 ka marré parasysh, por éshté mjaftuar me
arsyetimin se rekursi nuk pérmban shkaqe ligjore, duke cenuar parimin e arsyetimit t€ vendimit
gjyqésor.

9. Né nenin 42/2 t€ Kushtetutés parashikohet se kushdo, pér mbrojtjen e t€ drejtave, té lirive dhe
interesave té tij kushtetues dhe ligjoré ka té drejtén e njé gjykimi té drejté dhe publik brenda njé afati
té arsyeshém nga njé gjykaté e pavarur dhe e paanshme e caktuar me ligj. Kjo dispozité sanksionon
té drejtén pér gjykim, ku e drejta e aksesit, qé éshté e drejta pér té véné né lévizje gjykatén, pérbén
njé aspekt té saj. E drejta e aksesit u garanton subjekteve té cenuara té drejtén t’i drejtohen njé
gjykate, e cila do t'i dégjojé pretendimet e tyre dhe do té shpallé njé vendim pas njé gjykimi té drejté
dhe publik. Né rast se mohohet kjo e drejté procesi konsiderohet i parregullt, sepse aksesi né gjykaté
éshté, para sé gjithash, njé kusht kryesor pér té realizuar mbrojtjen e té€ drejtave té tjera té individit.
Shteti 1 sé drejtés nuk mund té€ konceptohet pa u njohur individéve té drejtén dhe mundésiné pér t'iu
drejtuar gjykatés (shib vendimet nr. 21, daté 20.3.2017; nr. 52, daté 14.11.2014 1& Gyykatés Kushtetuese).

10. Gijykata éshté shprehur se éshté kompetencé e Kolegjit né dhomén e késhillimit qé té
analizojé dhe vlerésojé nése shkaqet e ngritura né rekurs jané né pérputhje me kérkesat e ligjit.
Megjithaté, ky standard nuk duhet kuptuar sikur i mundéson Gjykatés sé Larté ushtrimin e
kompetencés sé¢ mésipérme né ményré diskrecionale. Standardet kushtetuese pér njé proces té
rregullt ligjor duhen respektuar né té gjitha fazat e gjykimit, pérfshiré kétu shqyrtimin e rekursit nga
Gjykata e Larté né dhomén e késhillimit. Rekursi éshté mjeti procedural né dispozicion té kérkuesit,
me ané t€ t€ cilit ai mund té keté akses né Gijykatén e Larté, duke e investuar kété t€ fundit me
shqyrtimin e pretendimeve té tij (shih vendimin nr. 73, daté 16.12.2016 té Gjykatés Kushtetuese).

11. Referuar jurisprudencés sé Gjykatés Kushtetuese, Gjykata e Larté, pér shkak té pozicionit dhe rolit
t€ saj si gjykaté ligji, ka pér detyré t€ kontrollojé ményrén e zbatimit té ligjit material dhe procedural nga
ana e gjykatave mé t€ uléta. Po ashtu, Gjykata, referuar natyrés sé gjykimit kushtetues té kérkesave
individuale, ka tashmé njé qéndrim té konsoliduar, sipas té cilit kontrolli i respektimit té standardeve
kushtetuese pér njé proces té rregullt ligjor éshté funksion edhe i gjykatave t€ zakonshme, pér mé tepér i
Gjykatés sé Larté. Njé linjé e tillé lidhur me raportin ndérmjet juridiksionit kushtetues dhe juridiksionit t&
gjykatave té zakonshme, kur éshté rasti i shqyrtimit nga ana e Gjykatés Kushtetuese t€ kérkesave
individuale, né bazé t€ nenit 131/1/f t€ Kushtetutés, udhéhiqet nga parimi i subsidiaritetit
(komplementaritetit) (shib vendiniin nr. 65, daté 16.10.2017 & Gpykatés Kushtetuese).

12. Né kéndvéshtrim té sé drejtés s¢ aksesit, Gjykata e Larté, rast pas rasti, duhet t'u japé pérgjigje
problemeve ligjore, qé né praktiké lidhen me interpretimin e ligjit. Sipas Gjykatés, duke mos marré
pérgjigie pér pretendimet e tij me natyré kushtetuese, pér shkak té vendimit té¢ mospranimit t€ rekursit,
kérkuesit i cenohet jo vetém e drejta e aksesit, né kuptim t€ nenit 42 t€ Kushtetutés, por edhe e drejta e
ankimit né kuptimin substancial, e parashikuar né nenin 43 t€ Kushtetutés. Né vlerésimin e késaj Gjykate,
kur jané t€ pranishme pretendime qé kané t€ béjné me shkeljen e parimeve themelore t€ procesit
gjyqésor, si dhe kur kéto pretendime gjejné pasqyrim né materialet e ¢éshtjes, vendimi i Kolegjit pér
mospranimin e rekursit vé né dyshim té drejtén pér njé proces té rregullt ligjor (shih vendimin nr. 65, daté
16.10.2017 1z Gyykatés Kushtetuese).



13. Duke iu rikthyer ¢éshtjes konkrete, Gjykata konstaton se kérkuesja né rekursin e paraqitur né
Gjykatén e Larté ka ngritur pretendime té€ natyrés kushtetuese. Me konkretisht, ajo ka pretenduar se
gjykatat kané mbajtur njé géndrim t€ njéanshém, haptazi paragjykues dhe refuzues ndaj kérkesave pér
prova. Hetimet e kryera né shtetin belg pér bashkéshortin e kérkueses jané pushuar, pasi fakti i
pretenduar nga autoritetet shqiptare nuk géndron. Gjykatat nuk pranuan si prova dokumentet e
léshuara nga autoritetet belge, me pretendimin se nuk kishin vulé apostile, por u provua me ané té dy
letérporosive se ato ishin té vérteta dhe autentike. Sipas saj, gjykatat nuk kané marré parasysh faktin
se nuk ka pasur njé vepér penale té gjykuar, nga e cila té€ dyshohet se rrjedhin shumat e konfiskuara.
Pér mé tepér, vlerat monetare jané sekuestruar nga Gjykata e Rrethit Gjyqésor Durrés me vendimin
nr. 744, daté 22.9.2014, i cili éshté ndryshuar me vendimin nr. 744/2, daté 21.12.2014 t€ po asaj
gjykate, pér mungesé té shkakut té ligjshém. Né vendimmarrjen e tyre gjykatat e zakonshme nuk
kané dhéné asnjé argument né lidhje me plotésimin e kushteve ligjore té parashikuara né nenin 24 té
ligjit nr. 10192, daté 3.12.2009. Pavarésisht sa mé sipér, Gjykata véren se Kolegji Penal i Gjykatés sé
Larté, me vendimin nr. 00-2016-2219, daté 15.12.2016, ka vendosur mospranimin e rekursit, me
arsyetimin se nuk pérmban shkaqe ligjore.

14. Duke pasur parasysh natyrén e kétyre pretendimeve, si edhe bazuar né standardet e
mésipérme, Gjykata véren se Kolegji Penal i Gjykatés sé Larté duhej ta kishte vlerésuar
bazueshmériné e tyre dhe té jepte né pérfundim njé vendim t€ arsyetuar pér té gjitha pretendimet e
kérkueses. Vetém né kété ményré do t€ garantohej e drejta e kérkueses pér akses efektiv né gjykaté,
sipas standardeve té vendosura tashmé nga jurisprudenca kushtetuese.

15. Gjykata né jurisprudencén e saj ka pércaktuar disa standarde kushtetuese, té cilat jané té
lidhura nga piképamja organike dhe funksionale me njéra-tjetrén né ményré té tillé qé cenimi i njérit
standard ndikon né ményré té pashmangshme né cenimin e té tjerave (shib vendimin nr. 17, daté
24.3.2014 1& Gjykatés Kushtetuese). Né kété kuptim, cenimi i sé drejtés sé aksesit né Gjykatén e Larté,
pér shkak té mosdhénies sé njé pérgjigie pérfundimtare ndaj pretendimeve me natyré kushtetuese té
ngritura né rekurs, ka cenuar edhe t€ drejtén e kérkueses pér té pasur njé vendim t€ arsyetuar.

16. Né pérfundim, Gjykata vleréson se pretendimi i kérkueses pér cenimin e sé drejtés pér njé
proces té rregullt ligjor nga ana e Kolegjit Penal t€ Gjykatés sé¢ Larté, né kuptim té nenit 42 té
Kushtetutés, éshté i bazuar dhe duhet pranuar.

C. Pér pretendimet e tjera

17. Pér sa u takon pretendimeve té tjera té kérkueses, qé kané té béjné me cenimin e sé drejtés sé
pronés private, parimit té kontradiktoritetit né gjykim, si edhe atij t€ prezumimit t€ pafajésisé,
Gjykata vleréson té mos ndalet né analizimin e tyre, pér sa kohé ¢éshtja do té merret pérséri né
shqyrtim nga Gjykata e Larté, e cila né funksion té rolit té saj si gjykaté e ligjit dhe si kontrolluese e
respektimit t€ standardeve kushtetuese nga gjykatat mé t€ uléta duhet t'u japé pérgjigje t€ arsyetuar
pretendimeve té€ mésipérme té ngritura né rekurs.

PER KETO ARSYE,

Gjykata Kushtetuese e Republikés sé Shqipérisé, né mbéshtetje t€ neneve 131/1/f dhe 134/1/i t&
Kushtetutés, si dhe té neneve 71, 72 e vijuese, té ligjit nr. 8577, daté 10.2.2000, “Pér organizimin dhe
funksionimin e Gjykatés Kushtetuese t€ Republikés sé Shqipérisé”, té ndryshuar, me shumicé
votash,

VENDOSI:

- Pranimin pjesérisht té kérkesés.
- Shfuqizimin si té papajtueshém me Kushtetutén t€ vendimit nr. 00-2016-2219, daté 15.12.2016
té Kolegjit Penal té Gjykatés sé Larté.



Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

Anétaré pro: Bashkim Dedja (kryetar), Fatmir Hoxha, Besnik Imeraj, Fatos Lulo, Gani
Dizdari Anétar kundér: Vitore Tusha

MENDIM PAKICE

1. Né ¢éshtjen me kérkuese Rovena Kalemi jam kundér qéndrimit té shumicés pér pranimin
pjesérisht té kérkesés dhe shfuqizimin e vendimit nr. 00-2016-2219, daté 15.12.2016 té Kolegjit
Penal té Gjykatés sé Larté.

2. Sipas shumicés, né rekursin e paraqitur né Gjykatén e Larté kérkuesja ka ngritur pretendime té
natyrés kushtetuese, mé konkretisht: gjykatat kané mbajtur njé qéndrim t€ njéanshém, haptazi
paragjykues dhe refuzues ndaj kérkesave pér prova; hetimet e kryera né shtetin belg pér bashkéshortin e
kérkueses jané pushuar; nuk u pranuan si prova dokumente té€ léshuara nga autoritetet belge, me
pretendimin se nuk kishin vulé apostile; nuk ka pasur njé vepér penale t€ gjykuar, nga e cila té dyshohet
se rrjedhin shumat e konfiskuara; nuk jané dhéné argumente né lidhje me plotésimin e kushteve ligjore té
parashikuara né nenin 24 € ligjit nr. 10192, daté 3.12.2009 Sipas shumicés, bazuar né natyrén e kétyre
pretendimeve, Kolegji Penal i Gjykatés s¢ Larté duhej ta kishte vlerésuar bazueshmériné e tyre, duke
dhéné né pérfundim njé vendim t€ arsyetuar pér té gjitha pretendimet e kérkuesve, pasi vetém né kété
ményré do t€ garantohej e drejta pér akses efektiv né gjykaté dhe pér t€ pasur njé vendim té arsyetuar
(shih paragrafét 13-15 £ vendimif). Duke mos qgené dakord me kété géndrim té shumicés, né vijim do té
paraqes argumentet € mia si gjyqtare né pakicé.

3. Né nenin 432 t&¢ KPP-sé jané parashikuar shkaqet pér té cilat mund té paraqitet rekurs, kurse né
nenin 433 t¢ KPP-s¢ parashikohet se rekursi nuk pranohet né qofté se béhet pér shkage t€ ndryshme nga
ato qé lejon ligji dhe se mospranimi i tij vendoset nga Kolegji 1 Gjykatés s¢ Larté né dhomén e késhillimit,
pa pjesémarrjen e paléve. Né jurisprudencé konstante Gjykata ka theksuar se né rast se Kolegji né
dhomén e késhillimit krijon bindjen se shkaget e ngritura né rekurs jané haptazi t€ pabazuara, pasi nuk
béjné pjesé né ato shkaqe qé parashikon dispozita ligjore ose nuk gjejné mbéshtetje né aktet e dosjes
gjyqésore, atéheré éshté né funksionin e tij t€ vendosé, né pajtim me kérkesat ligjore, mospranimin e
¢éshtjes pér shqyrtim né seancé gjyqésore. Veprimtaria seleksionuese e dhomés sé késhillimit nuk éshté
njé shkelje e sé drejtés sé paléve pér t'iu drejtuar gjykatés, por njé veprimtari e domosdoshme né funksion
t€ aksesit né gjykaté vetém t€ atyre ¢€shtjeve q¢€ 1 parashikon ligji, duke 1éné jashté pérzgjedhjes kérkesat e
paarsyeshme dhe haptazi t&€ pambéshtetura né ligj. Ky lloj shqyrtimi paraprak vlerésues éshté kompetencé
vetém e trupés sé gjyqtaréve t€ Gjykatés sé¢ Larté né dhomé késhillimi dhe nuk mund té€ béhet pjesé e
kontrollit kushtetues qé zhvillon Gjykata (shzh vendinin nr. 8, daté 26.2.2015 1t Gpykatés Kushtetuese).

4. Sipas jurisprudencés kushtetuese, né rekurs, té paktén formalisht, palét pérpigen té ngrené para
Gjykatés sé Larté shkaqge nga ato té parashikuara nga dispozitat procedurale pérkatése dhe pér kété
arsye shqyrtimi i ¢éshtjes nga dhoma e késhillimit e Gjykatés sé¢ Larté nuk éshté vetém njé konstatim
formal 1 paraqitjes sé shkageve ligjore né rekurs, por konsiston né vlerésimin e kétyre shkaqeve dhe
bazueshmérisé sé tyre, duke analizuar materialet e dosjes gjyqésore. Né rastet kur kolegji konstaton
se shkaqget, pavarésisht nga ményra e paraqitjes sé tyre, kané té béjné me vlerésimin e provave,
bindjen e brendshme té gjykatave té shkalléve mé té€ uléta apo me shkaqge qé objektivisht nuk
ekzistojné né dosjen gjyqésore, ka té drejté t€ mos e pranojé rekursin (shbib vendimin nr. 52, daté
14.11.2014 té Gpykatés Kushtetuese). Vetém kur jané té pranishme pretendime qé kané té€ béjné me
shkeljen e parimeve themelore té procesit gjygésor, si dhe kur kéto pretendime gjejné pasqyrim né
materialet e ¢éshtjes, atéheré vendimi i Kolegjit pér mospranimin e rekursit vé né dyshim té drejtén
pér njé proces té rregullt ligjor. Kjo sepse, referuar natyrés sé gjykimit kushtetues té kérkesave
individuale, kontrolli i respektimit té standardeve kushtetuese pér njé proces té rregullt ligjor éshté



funksion edhe i gjykatave té zakonshme, pér mé tepér 1 Gjykatés sé¢ Larté (shib vendimin nr. 18, daté
6.3.2017 t¢ Gjykatés Kushtetuese).

5. Bazuar né sa mé sipér, vlerésoj se né rastin konkret né shqyrtim, shumica duhej té ishte ndalur
né verifikimin e pretendimeve té ngritura nga kérkuesja dhe vetém nése do té kishte dyshime né
lidhje me cenimin e standardeve kushtetuese, atéheré duhej ta pranonte kérkesén dhe ta kthente
¢éshtjen pér rishqyrtim, né ményré qé té riparoheshin shkeljet e evidentuara né gjykimin kushtetues.
Duke mbajtur njé qasje té tillé formale, Gjykata e zhvesh dhomén e késhillimit nga kompetencat qé i
jané njohur asaj sipas dispozitave procedurale pérkatése, kompetenca qé edhe né jurisprudencén
kushtetuese éshté theksuar se jané né pérputhje me funksionin e saj si gjykaté e ligjit.

6. Pér sa mé sipér, si gjyqtare né pakicé, vlerésoj se kérkesa e paraqgitur nga Rovena Kalemi éshté e
pabazuar dhe se Gjykata duhej té vendoste rrézimin e saj.

Anétar: Vitore Tusha

